
Азярбайъан 

İnsan hüquqlarının qorunmasına dair Azərbaycanın göstəriciləri zəif olaraq qalmışdır. 
Noyabrın 6-da keçirilmiş parlament seçkilərindən əvvəlki dövrdə əldə edilmiş müəyyən 
irəliləyişlərə baxmayaraq, seçkilər bir sıra beynəlxalq standartlara cavab verməmişdir. 
Hökumət seçkilərdən əvvəlki aylarda azad toplaşmaq hüququnu qismən bərpa etmişdir. 
Buna baxmayaraq, təhlükəsizlik qüvvələri icazə verilməmiş nümayişlərin və seçkilərdən 
sonra icazə verilmiş bir nümayişin dağıdılmasında həddən artıq güc tətbiq etmiş və 
müxalifət üzvlərini və hadisələri işıqlandıran bir neçə jurnalisti döymüşdür. Hökumət bir 
qayda olaraq və çox vaxt süni yaradılmış əsaslarla müxalifət üzvlərini bir neçə günlük 
tutub saxlamışdır. Saxlanılmış şəxslərə hüquq mühafizə orqanları əməkdaşları tərəfindən 
işgəncə verməsinə və onları döyməsinə dair etibarlı məlumatlar verilmişdir. Həbsxanada 
dörd məhbusun ölümülə nəticələnmiş pis rəftar hallarının ehtimal edildiyi haqda hüquq 
müdafiəçiləri məlumat vermişdir. Həbsxanalardakı şərait sərt və həyat üçün təhlükəlidir 
və məhkəmə başlamazdan əvvəl saxlanma müddəti uzun olaraq qalmışdır. Məhkəmə 
sistemi korrupsiyaya uğramış, səmərəsizdir və hakimiyyətin icraedici qolunun nəzarəti 
altında fəaliyyət göstərmişdir. Söz və media azadlığı vaxtaşırı təzyiqlərə məruz qalmışdır. 
Jurnalistlər onlara qarşı irəli sürülən “hökumət nümayəndələrinə böhtan və şər atma” 
kimi ittihamlarla üzləşməkdə davam etmişdilər. Bununla bərabər, bu səpkili işlərin sayı 
azalmışdır. Mətbuatda Hökümətin siyasətinə dair geniş və qızğın ictimai debatlar 
aparılmışdır. Hökumət, cəmiyyəti radikal İslamdan və sosial sabitsizlikdən qorumaq 
hüququnu əsas gətirərək, müsəlmanların və xristyanların bir sıra din azadlıqlarını 
məhdudlaşdırmışdır. Hökumət korrupsiyaya və insan alverinə (İA) qarşı mübarizəyə dair 
qanunlar qəbul etmişdir, lakin həmin qanunların icrasına yenicə başlamış və hələlik geniş 
təhqiqat və ya cəzalandırma halları müşahidə olunmamışdır. 

ABŞ-ın, Azərbaycanla əlaqədar insan hüquqları və demokratiyaya dair strategiyasının 
diqqət dairəsi demokratik parlament seçkilərinin təmin olunması, şəffaf və məsuliyyətli 
hökumət, azad mətbuat, azad toplaşmaq və birləşmək hüququ, sağlam vətəndaş 
cəmiyyəti, qanunun aliliyi, insan haqları, din azadlığı və insan alverinə qarşı mübarizə 
kimi məsələləri əhatə etmişdir.  

Demokratik seçki prosesini inkişaf etdirmək üçün ABŞ rəsmiləri siyasi partiyaların 
nümayəndələri, bir sıra hüquq müdafıyəçiləri, demokratiya fəalları və hökumət 
nümayəndələri ilə görüşlər keçirmişdir. Qlobal Məsələlər və Demokratiya üzrə Dövlət 
Katibinin müavini, Avropa və Avrasiya Məsələləri üzrə Dövlət Katibin köməkçisi və bir 
sıra Konqres üzvü 2005-ci ildə Azərbaycana etdikləri səfərlər çərçivəsində ABŞ-ın 
demokratiya və insan hüquqlarına və onların tətbiqi ilə demokratik parlament seçkilərin 
keçirilməsinə ayırdığı əhəmiyyəti bir daha vurğulamışdırlar. 

ABŞ, davamlı olaraq, hökumətlə yüksək səviyyədə görüşlər, ictimai diplomatiya və təlim 
proqramları vasitəsilə demokratik islahatların dəstəklənməsində öz səylərini 
gücləndirmişdir. Səfir və Azərbaycana səfər edən yüksək vəzifəli ABŞ rəsmiləri, 
müntəzəm olaraq, seçkilərin beynəlxalq standartlara uyğun keçirilməsinin zəruri 
olmasına dair Azərbaycan rəsmilərini dialoqa cəlb etmişdir. ABŞ saxtakarlıqların 
qarşısının alınması, seçki prosesinə müdaxilələrin edilməməsi, bu cür müdaxilələrin 



qanuni şəkildə təqib olunması və yerli qeyri-hökumət təşkilatlarının seçkilərə müşahidə 
etməsi üçün imkan yaradılmasına dair narahatçılıqlarını Azərbaycan rəsmiləri qarşısında 
dəfələrlə qaldırmışdır. Səfir Hökuməti demokratik islahatların icrasına dəvət edən və 
“Azərbaycanın Dostları” adlanan diplomatik qrupun başçılarından biri olmuşdur. ABŞ 
Azərbaycanın ATƏT qarşısında üzərinə götürdüyü öhdəliklərin yerinə yetirilməsi üçün 
həvəsləndirmişdir. 

İl ərzində səfir seçkilərin demokratik keçirilməsinə dair media vasitəsilə 50-dən çox 
çağırışla çıxış etmişdir. Birləşmiş Ştatlar proqramlar vasitəsilə 1,200 namizəd üçün seçki 
kampaniyasının keçirilməsinə dair, 1,000 yerli şeçki rəsmisi üçün demokratik seçkilərin 
keçirilməsi mexanizmlərinə dair və 500 hakim üçün seçki məcəlləsinə uyğun olaraq 
ədalətli qərarların çıxarılmasına dair təlimlər keçirmişdir. ABŞ hökuməti tərəfindən 
maliyyələşdirilmiş ekzit-pol seçkilərdəki səsvermə prosesinin yarısının nəticələrini 
müstəqil şəkildə qiymətləndirməyə imkan vermiş, saxtakarlıqlara dair bəyanatlara etibar 
edilə bilinməsinə kömək etmiş və bu cür saxtakarlıqlarla əlaqədar ictimai debatların 
aparılmasına öz töhfəsini vermişdir.   

ABŞ müxtəlif seçici qruplarına ünvanlanmış və vətəndaşları səsvermədə fəal olmağa 
çağıran şoxsaylı məlumat kampaniyaları maliyyələşdirmişdir. Siyasi dialoqun və 
vətəndəşları narahat edən məsəsələlər ətrafında qurulan parlament seçkilərinin 
keçirilməsi üzrə səylərin bir hissəsi kimi, ABŞ rayonlarda, namizədlər arasında debatların 
təşkilinə və yayımına dəstək ayırmışdır. ABŞ proqramları çərçivəsində, demokratrik 
prinsiplər və dəyərlər haqqında ictimai məlumatlılığı gücləndirmək məqsədilə 
demokratiyaya dair kitabların tərcüməsi və nəşrini maliyyələşdirilmişdir.  

ABŞ təmsil edən müşahidəçilər ATƏT-in Seçkilərə Beynəlxalq Müşahidə Missiyasının 
işində iştirak etmişdir. Bundan əlavə, səfirlik 35 müşahidəçi qrupunu müşahidə 
prosesində iştirak etmək üçün müxtəlif rayonlara göndərmiş. ABŞ dəstəkliyi proramlar 
vasitəsilə 2000 yerli müşahidəçini təlimləndirmişdir. Səslərin hesablanması və 
protokollaşdırılması zamanı baş vermiş ciddi pozuntulardan sonra yüksək vəzifəli ABŞ 
rəsmiləri öz narahatçılıqlarını Azərbaycan hakimiyyətinə çatdırmışdır və, həmçinin, ABŞ 
bəyanat verərək, pozuntuların aradan qaldırılması üzrə addımların atılmasına çağırmışdır. 
Seçkilərdən əvvəl və sonra, ABŞ Mərkəzi Seçki Kommissyasını seçki məcəlləsinin 
pozulmasına dair şikayətləri Baş Prokurorluğa göndərməyə çağırmışdır. 

ABŞ rəsmiləri Hökuməti media azadlığını qorumağa təkidlə çağırmışdır. ABŞ, ölkədə 
2005-ci ilin avqust ayında efirə getmiş ilk ictimai televiziyanın açılmasının tərəfdarı 
olmuş və ilkin mərhələdə onun proqramlarının yaradılmasını dəstəkləmişdir. ABŞ 
regional televiziya şəbəkəsinin yaradılmasına və azad medianın inkişafı üçün yerli 
stansiyaların maliyyə dayanaqlığının təmin olunmasına kömək etmişdir. ABŞ-ın maliyyə 
dəstəyi ilə jurnalistlərin peşə inkişafına və bu sahədə hüquqlarının qorunmasına kömək 
edilmişdir. ABŞ tərəfindən maliyyələşdirilən proqramlar vasitəsilə bir neçə televiziya 
stansiyasına və qəzetlərə geniş texniki yardım göstərilmişdir. Birləşmiş Ştatların 
dəstəklədiyi proqram çərçivəsində üç televiziya jurnalistinin ABŞ-a səfər etməsi 
maliyyələşdirilmiş və onlara demokratik proseslərin işıqlandırılmasına dair ən yaxşı 
təcrübələri öyrənmək imkanı yaradılmışdır. Beynəlxalq Qonaqlar üçün Liderlik proqramı 



(BQLP) vasitəsilə, ABŞ hökumətdə sözcü vəzifəsidə çalışan insanlar üçün media ilə 
müsbət əlaqələrin yaradılmasına dair təlimlər təşkil etmişdir. Özünü ifadə azadlığını 
inkişaf etdirmək məqsədilə, ABŞ orta məktəblər arasında debat şəbəkəsinin yaradılmasını 
maliyyələşdirmiş və bu da, öz növbəsində, gənclərə öz fikirlərini səsləndirmək imkanı 
vermişdir.   

Tanınmış journalist Elmar Hüseynovun qətlindən sonra, ABŞ rəsmiləri Hökuməti ədalətli 
və qərəzsiz təhqiqat aparmağa dəvət etmiş və istintaqı asanlaşdırmaq məqsədilə hüquq 
mühafizə orqanlarına texniki köməklik göstərmişdir. 

ABŞ, texniki yardım, qrantlar və BQLP proqramını istifadə etməklə yerli QHT-rin 
fəaliyyətini, Hökumət və vətəndaş cəmiyyəti arasında dialoqun aparılmasını, Hökumət 
nümayəndələri üçün ABŞ-ın demokratik təcrübələrinə dair təlimlərin keçirilməsini 
dəstəkləmiş və, ümumilikdə, vətəndaş cəmiyyətinin inkişafına dəstək göstərməkdə öz 
işini davam etdirmişdir. ABŞ tərəfindən verilən qrantlar QHT-rə icma şəbəkələrini 
yaratmaqda və onların milli və yerli idarəetmədə səviyyəsində iştirakını təmin etməkdə 
kömək etmişdir. ABŞ cəmiyyətin müxtəlif təbəqələrini təmsil edən səkkiz 
Azərbaycanlının insan hüquqları üzrə təlim keçməsini maliyyələşdirmişdir. Təlimlər 
Amerika qanunvericiliyinin və cəmiyyətinin uşaq əməyinə, mətbuat və din azadlığına, 
qadınların və qaçqınların problemlərinə yanaşmalarını aşılamışdır. ABŞ, həm də müstəqil 
məlumatları təmin edən regional resurs mərkəzlərin yaradılmasını maliyyələşdirmişdir. 
ABŞ tərəfindən maliyyələşdirilən proqramlar sayəsində qadınların vətəndaş cəmiyyətinin 
inkişafında və yerli hakimiyyət orqanları ilə müştərək şəkildə problemlərin həlli üçün 
qadınların fəallığını dəstəklənmişdir.  

Dəfələrlə ABŞ rəsmiləri Azərbaycan hökumət nümayəndələrini müxalifətin keçirdiyi 
dinc nümayişlərə icazə verməyə çağırmışdır. Bu İyun ayında azad toplaşmaq hüququnun 
Hökumət tərəfindən qismən bərpa olunmasına öz töhfəsini vermişdir. ABŞ rəsmiləri 
siyasi mitinqlərin keçirilməsi zamanı polisin hərəkətlərini müşahidə etmiş və nümayiş 
iştirakçılarına qarşı həddən artıq güc tətbiq edilməsini pisləmişdir. ABŞ siyasi 
partiyaların hökumətin siyasətinə qarşı dinc nümayişlər təşkil etməsinə dair beynəlxalq 
hüquqa malik olmasını və buna riayət edilməməsinə dair müxtəlif səviyyədə Hökumətin 
nəzərinə öz narahatçılıqlarını çatdırmışdır.  

ABŞ rəsmiləri qanunun aliliyinə riayət edilməsini təşviq etmış və Birləşmiş Ştatlar, məhz 
bu məsələyə dair, müxtəlif növ proqramlar maliyyələşdirmişdir. ABŞ rəsmiləri dövlət 
çevrilişinin hazırlanmasında ittiham edilən şəxslər barəsində istintaq və təhqiqatlar 
aparılarkən qanunun aliliyinə hörmət bəslənməsini müdafiə etmişdir. ABŞ tərəfindən 
maliyyələşdirilən layihələrin məqsədləri hakim və vəkillərin peşəkar inkişafını 
gücləndirmək, onlara əxlaq kodeksinin yaradılmasında kömək etmək, vəkillər  
kolleqiyasının strukturunu dəyişdirmək, hüquq fakültəsinin tələbələrinə geniş imkanlar 
yaratmaq, qadınlara ədalət məhkəmələrindən daha səmərəli istifadə etməyə kömək etmək   
və geniş ictimaiyyətin hüquqi məsələlərə dair məlumatlılığını artıracaq proqramları 
həyata keçirməkdir. ABŞ hüquq fakültələri ilə tədris planlarının təkmilləşdirilməsi və 
yeni tədris metodologiyalarının tətbiq olunması üzrə işləri davam etmişdir. ABŞ maliyyə 
və mütəxəssis dəstəyi ilə hüquqi məlumat bazası layihəsinin həyata keçirilməsinə kömək 



etmişdir ki, bu layihə, həm hüquq peşəsinin sahiblərinə, həm də geniş ictimaiyyət 
dairələrinə asanlıqla hüquqi sənədlərdən və materiallardan istifadə etməklə, onlardan 
bəhrələnməyə imkan yaratmışdır. Bu məlumat bazası qanunun aliliyini inkişaf etdirmək 
üçün zəruri olan mənbələrin imkanlarını genişləndirəcək.  

ABŞ, məhkəmə işçilərinin, prokurorluq orqanlarının əməkdaşlarının, vəkillərin 
peşəkarlığının artırılmasına və qanunların təkmilləşdirilməsinə və korrupsiyaya qarşı 
qanunun icra olunmasına kömək edən layihələri maliyyələşdirmişdir. ABŞ Vəkillər və 
Vəkillik fəaliyyəti haqqında qanunun icra olunmasına və müstəqil vəkilər kolleqiyasının 
yaradılmasına kömək etmək üçün Hökumətlə və fərdi hüquqşünaslarla iş birliyini davam 
etdirmişdir. ABŞ tərəfindən maliyyələşdirilən proqramlar çərçivəsində hakimlər, 
prokurorluq orqanlarının əməkdaşları və vəkillər İnsan Hüquqları üzrə Avropa 
Konvensiyasına, ədalətli məhkəmə proseslərinin keçirilməsinə və məhkəmə qabağı 
saxlanma qaydalarına dair materiallarla təchiz olunmuşdur. Təzyiq altında alınan 
etirafların sayını azaldmaq məqsədilə, müstəntiqlər və prokurorluq işçilərinin şahid 
ifadəsi və sübutlara əsaslanan istintaqların aparılmasını dəstəkləmək üçün ABŞ 
maliyyələşdirdiyi proqramlar vasitəsilə texniki yardım ayırmışdır. ABŞ iki hakimi və 
Azərbaycan Gənc Hüquqşünaslar Assosiyasının bir üzvünü Birləşmiş Ştatlara təlimə 
göndərmişdir ki, onlar azad, bazar iqtisadiyyatına malik olan cəmiyyətlərin korrupsiyaya 
qarşı necə mübarizə aparması və qanunun aliliyini inkişaf etdirməsi barədə geniş 
məlumat əldə etsinlər. 

ABŞ rəsmiləri, polisin insan hüquqları üzrə standartlara riayət etməsini, onların işgəncə 
və pis rəftara görə məsuliyyətə cəlb olunmasını təmin etməyə Hökuməti dəfələrlə dəvət 
etmiş və seçki qabağı dövrdə saxlanılmış şəxslərə vaxtaşırı baş çəkmişdir. ABŞ 
tərəfindən maliyyələşdirilən təlim kurslarının əsas diqqət dairəsi polisin azad toplaşmaq 
və birləşmək hüququna hörmət etməklə beynəlxalq insan hüquqlarına riayət etməsinə 
yönəldilmişdir. ABŞ həbsxanalarda monitorinq aparan QHT-ni maliyyələşdirmiş və ABŞ 
rəsmiləri həbsxanalara baş çəkmiş və orada mövcud olan pis şəraitə diqqət cəlb etmişdir. 
ABŞ tərəfindən maliyyələşdirilən bir neçə layihə qadın hüquqlarının qorunmasını 
dəstəkləmişdir. ABŞ İnsan Hüquqlarının müstəqil şəkildə öyrənilməsinə kömək edən 
“Otuz Üç Addım irəli” kitabının Azərbaycan dilində yenidən çap olunmasını və 
paylanmasını maliyyələşdirmişdir. Bu fəaliyyətin məqsədi insan hüquqlarının mövcud 
olmasının və onlara riayət olunmasının vacibliyi barədə agahlığı artırmaq olmuşdur. ABŞ 
tərəfindən ayrılmış qrantlar uşaqların erkən yaşlarından hüquqlar haqqında məlumatlı 
olmasını təmin etmək üçün onlara fundamental insan hüquqlarının tədris olunmasını 
dəstəkləmişdir.  

ABŞ, Bakı-Tbilisi-Ceyhan neft kəmərinin qorunması ilə məşğul olan təhlükəsizlik 
qüvvələri üçün keçirilən təlim proqramlarına insan hüquqlarına dair tərkib hissələri əlavə 
etməyə kömək edən layihələri dəstəkləmişdir.  

ABŞ, heç bir məhdudiyyət və müdaxilə olmadan dinə sitayiş etmək daxil olmaqla, dini 
azadlığa hörmət edilməsini fəal şəkildə dəstəkləmişdir. ABŞ rəsmiləri mütamadı olaraq 
dini azadlığa hörmət edilməsinin vacibliyini hökümət nümayəndələrinə vurğulamışdır. 
Səfirlik və Vaşinqtondakı rəsmilər terli dini icmalarla sıx əlaqalər qurmuşdur. 



Cəmiyyətdə dini dözümlülüyün rolu və əhəmiyyəti barədə orta məktəblər şagirdləri 
arasında debatların təşkilinə dair layihə ABŞ tərəfindən maliyyələşdirlimişdir. İl boyu 
Səfirlik dini dözümlülük və Amerikada İslam durumu haqda geniş məlumat yaymışdır. 
Noyabr ayında həm Səfir, həm də safirliyin digər yüksək rütbəli əməkdaşı İftar süfrəsi 
açmışdır.  

ABŞ, insan alverinə qarşı tədbirləri və səmərəli preventiv mexanizmləri Hökümət 
nümayəndələri ilə görüşlər, QHT-lər tərəfindən insan alverinə (İA) qarşı keçirilən 
məlumat kampaniyaları və İA qarşı yeni qanunvericiliyin həyata keçirilməsinə ayırdığı 
texniki yardım vasitəsilə dəstəkləmişdir. İnsan alverinə qarşı xüsusi polis dəstəsinin 
təlimat və qaydalarının işləyib hazırlanmasında hökümət rəsmilərinə kömək məqsədilə 
ABŞ iki mütəxəssisin işini maliyyələşdirmişdir. Birləşmiş Ştatlar İA-nə qarşı qanunun 
ilkin işçi variantının yaradılmasına, onun beynəlxalq mütəxəssislər tərəfindən nəzərdən 
keçirilməsinə dəstək göstərmiş və iyun ayında qəbul olunmuş lahiyə ilə oktyabr ayında 
cinayət məcəlləsinə qəbul olunmuş əlavələrin beynəlxalq standartlara uyğunlaşmasını 
təmin etmək üçun exspert dəstəyi göstərmişdir. 


